
 
Vervolg van die Pre-adamiete - 9015  Bertha Dudde 

Want hulle (pre-adamiete) was geskep om hulle te 
uiter in die ontginning van uitgestrekte velde, in die 
sistematiese verspreiding van lewensnoodsaaklike 
substansies en het ook geoes op hierdie stukke land. 
Hulle het dit alles onbewustelik gedoen vanuit ‘n 
natuurlike aandrang om hulself in stand te hou. Hulle 
het mekaar beveg en die sterkste het geseëvier. En so 
het hulle daartoe bygedra dat hulle steeds weer nuwe 
geestelike wesens inkarneer het, al was dit maar vir 'n 
kort tyd waarin hulle hul krag bewys het, waarin meer 
of minder sterk drifte hulle laat geld het, wat steeds 
swakker geword het, hoe langer hulle geleef het en 
hulle (die geestelike) dan ook die volwassenheid 
bereik het om nou die laaste beliggaming as mens/
adamiet te kan ingaan. 

Daar het dus al lank voor die eerste mense wesens 
bestaan wat soos mense gelyk het, wat egter nie in 
verband gebring kan word met die regte mens/
adamiet nie. In hul uiterlike vorm was hulle wel met 
hulle vergelykbaar, maar hulle het tekere gegaan soos 
diere, sowel in hul drifte, asook in hul manier van 
voortplanting. Hulle het hulle steeds verder ontwikkel 
na gelang van die substansie van hul siel en het ook 
behoort tot die vele skeppingswerke wat weer 
verdwyn het toe hulle hul taak op aarde vervul het, 
dus het die (geestelike) wesens nie meer sulke 
skeppings nodig gehad nie en het dit nou uitgesterf, 
soos vele skeppings wat deur die aarde 'n tydlank 
gedra was om dan weer vir nuwe skeppings plek te 
maak. 

Daar kan dus nie gesê word dat die mens in sy huidige 
vorm, homself uit hierdie voormenslike skeppings 
ontwikkel het nie, inteendeel, hy is en was 'n nuwe 
skepping soos hy nou is, met vrye wil en verstand 
begaafd wat hom moes waardig maak, dus ook die ek-
bewussyn in toom hou. Tot op welke hoogte die pre-
adamiete ook oor ‘n sekere intelligensie beskik het, 
was dit uitsluitlik afhanklik van die graad van 
volwassenheid van die sielepartikeltjies wat hulle in 
hul gehad het. Hierdie pre-adamiete was egter nie in 
staat om te dink nie en hul intelligensie kon slegs in 
die werksame aktiwiteite tot uitdrukking gekom het, 
wat dus onbewus verrig was. 

Hierdie aktiwiteite het egter ook die grootste wonder-
werke voortgebring, soos dit dikwels in die natuur te 
sien is, dat hulle weë gebou het waaroor hierdie 
wesens mekaar kon bereik, dat hulle klowe en 
onderaardse gange gegrawe het en so dus vir die 
mense die toestand geskep het dat hulle ‘n goeie lewe 
kon lei, toe die tyd aangebreek het, waarin die eerste 
oergeeste hulle as mens/adamiet kon beliggaam. Hoe 

meer oergeeste nou verlang het na die beliggaming, 
des te meer het die voormense agteruitgegaan, wat 
homself steeds trapsgewys voltrek het, totdat die 
menslike/adamitiese geslag die aarde bevolk het en vir 
hulle die proeftyd begin het waarin alle eens gevalle 
oergeeste hulle waardig moes maak, waarom die 
mens ook met ek-bewussyn, verstand en vrye wil 
toegerus moes wees, om die weg oor hierdie aarde te 
gaan wat hom weer sou terugvoer na die Vader, van 
Wie hy eens uitgegaan het. Amen. 

Genesis 6 

1 TOE die adamiete op die aangesig van die Adamah
[adamiet se Aarde] begin vermeerder en daar vir hulle 
dogters gebore is, [Boekrol van Henog 6:1] 

2 sien die Seuns van die Elohim dat die dogters van 
die adamiete suiwer was, en hulle het vir hulle as 
vroue geneem almal wat hulle verkies het. [Boekrol 
van Henog 15:3] 

3 Toe sê JaHWeH: My Gees sal nie vir ewig in die 
adamiet heers nie, omdat hy ook vlees is; maar sy dae 
sal wees honderd-en-twintig jaar. [Boek van die 
Opregte 5:8; 6:22; Boekrol van Henog 64] 

4 In dié dae was die Nefilim in die Aarde, en ook 
daarna [sal dit so wees], toe die Seuns van die Elohim 
by die dogters van die adamiete ingegaan en dié vir 
hulle kinders gebaar het. Dit is die geweldadiges uit 
die ou tyd, die manne van naam. [Boekrol van Henog 
7:2; 86:3] 

Henog 6 

6:1 EN so het dit dan gebeur dat die kinders van die 
adam vermeerder het en dat daar in daardie dae 
pragtige, aanvallige dogters vir die adamiet gebore is. 
[Génesis 6:1-2] 

2 En die Boodskappers, die kinders van die Hemele, 
het hulle gesien en hulle met wellus begeer, en toe vir 
mekaar gesê: Kom, laat ons vir ons vroue kies onder 
die kinders van die adam en vir ons kinders verwek. 

7 EN al die ander saam met hulle het vir hulle vroue 
gevat, en elkeen het vir homself een gekies in die 
eenduisend-eenhonderd-en-sewentigste jaar van die 
wêreld, en hul het by hulle ingegaan en hulle besoedel 
deur met hulle te vermeng....  

2 En hulle het swanger geraak en groot reuse gebaar, 
reuse wat [besonder groot] groot was; [Génesis 6:4-6] 

3 Hulle [die reuse] het alles wat die adamiet tot stand 
gebring het, verteer en tot niet gemaak. En toe die 
adamiete hulle nie langer kon verduur nie, 4 het die 
reuse teen hulle opgestaan en die adamiete verslind. 

5 Hulle het begin om teen die voëls te oortree, teen 
diere, en reptiele en visse, en ook om mekaar se vlees 
te verorber en die bloed te drink.  

6 Toe het die Aarde die wetteloses aangekla. 

Die sielsontwikkeling van die pre-adamiete  

GJE Boek 8 Hfs 74 [8] Was daar in die tyd van die pre-
adamiete op hierdie aarde ook al die bepaalde 
lewenskamertjie in die hart van die Groot 
Skeppingsmens?”  

[9] Ek sê: "Indien nie volledig in die handelende 
werklikheid nie, maar tog in die bestemming daartoe; 
want `n ander planeet was handelend in die 
prehistoriese tyd. Die mense daarvan het egter te veel 
tot die grootste hoogmoed en `n totale godvergeten-
heid verval, en diegene wat nog in `n God geglo het, 
het geen ag op Hom geslaan nie, het Hom getrotseer 
en gepoog om Hom in hulle blindheid so te sê van Sy 
troon van ewige mag te stoot. Hulle het Hom gesoek, 
en slegte wysgere sê vir hulle dat God in die sentrum 
van hulle aarde (planeet) gewoon het; en dat `n mens 
myngange daarheen sou moes grawe en Hom daar 
gevange neem. Hulle het dan ook ontsettende diep 
gate in die planeet gegrawe, waarby daar baie 
omgekom het.  

[10] Wanneer Ek hulle boodskappers gestuur en hulle 
gewaarsku het, dan was hulle steeds gewurg, en die 
mense het nie hulle lewens verbeter nie. En kyk, toe 
laat Ek toe dat die planeet van binne-af in baie stukke 
uiteengeruk word! Dit het nou aan die begin van die 
sesde periode van hierdie aarde gebeur, en hierdie 
aarde word toe die lewenskamertjie. Waar hierdie 
aarde (planeet) haarself bevind, eweneens in `n baan 
om hierdie son, daarop sal ons nog ietwat van naderby 
ingaan.”   

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

AARDE 

Die Gevalle Oermens.  


